
2026جولائی09اوننگ گوجری  نيوز  بوليٹن  

************************ 
 يوه  آکاشوانی  جموں  ہے محمد  سفير تے نصرت  تيں  خبر  سنُو۔

******************** 
HEADLINES 

۔ليفٹينٹ  گورنر  منوج  سنہا  نے  پنتها  چوک  ياترا  ٹرانسٹ  کيمپ  تے  سرينگر  ياتری  نواس  غو  دورو ١
لاگے  ياترياں  واسطے  کيا  گيا  انتظامات  گو  جائيزو  ليو۔    
۔  وزير  اعلی  عمر  عبدالله  نے  اج  ايس  کے  آئی  سی  سی  سرينگر  مانہہ  پائيدار  سياحتی منصوبہ   ٢

غی   تشکيل  غا موضوع  ور  منعقد  کنکليو   غو  افتتاح  کيو  بندی  تے  پلک  واسطے  سياحتی  مقامات  
 تے  پائيدار  ،  سائنسی  تے  مثالی  سياحت   غا  فروغ  ور  زور  دتو۔

پوسٹ  گريجويٹ  ڈگری     1۔ حکومت  نے  سينيارٹی  تے    پروموشن  واسطے  اساتزه  نانہہ  صرف٣
 منتخب  کرن غی  اجازت دتی  ہے۔ 

۔  حفاظتی  دستاں  نے  ضلع  کٹهوعہ  گا بلاور  علاقہ  مانہہ  دہشت  گرداں  غی  ايک کمين  گاه  تباه  ۴
 کرغے  دو  ہته  گولہ  برآمد  کيا  ہيں۔ 

۔  شديد  بارشاں  غی  وجہ  سنگ  پانی غی  مقدار  مانہہ  اضافو  ہون ور  سلال  ڈيم  گا  کئی   دروازه  ۵
 کهول  دتا  گيا  ہيں۔ 

******************* 
LG  TRANSIT  CAMP 

جموں کشمير  غا  ليفٹينٹ  گورنر  منوج سنہا   نے   اج  سرينگر  غا  پنتها  چوک  مانہہ  قائم  ياترا  ٹرانزٹ  
کيمپ  تے  ياتری  نواس  گو  دورو  کيو  تے  جاری  شری  امرناته  جی  ياترا  واسطے  کيا  گيا  انتظامات   
غو  جائيزو  ليو۔  ليفٹينٹ گورنر  نے  حُکام  تے  ياترياں تيں  مُلاقات  کی  تے  انُہاں  نانہہ  فراہم  کی  جان   
آلی  سہوليات  غا  بارا  مانہہ  معلومات  حاصل  کيں۔  انُہاں  نے  متعلقہ حُکام  نانہہ  ہدايت  دتی  کہ  بهگوان 

ه بهال  فراہم  کی  جے۔  انُہاں  نے  گهنٹہ  ہر  ممکن  سہولت  تے  ديک 24شيو  غا  ہر  عقيدت  مند  نانہہ
کہيو  کہ  اندراج ،  رہائش  تے  کهان  غی   اشيائ  سميت  کسی  وی  مرحلہ  ور  کسی  ياتری  نانہہ  کسی  

وی  قسم  غی  پريشانی  غو  سامنو  نہ  کرنو    پے۔  جموں  کشمير  مانہہ  انُ  گا  قيام،  آرام  ده  تے  
روحانی  طور  ور  خوشگوار  بنانو،  ہم  سارا  غی  مشترکہ  ذمے  داری  ہے۔  ليفٹينٹ  گورنر  نے  رہائش،  

صفائی  ،  حفاظتی  اقدامات،  طبی  سہوليات ، پين  غا  پانی،  بجلی،  اگ  تيں  بچائو  غا  انتظامات  تے   
وليات  نانہہ  يقينی   ديگر  ضروری  خدمات  غو  وی  جائيزو  ليو  ،  تانجے  ياترياں  غی  حفاظت  تے  سہ

 بنايو  جاسکے۔ 
******************** 
CM  CONCLAVE 

وزير  اعلی عمر  عبدالله  نے  ايس  کے  آئی  سی  سی  سرينگر  مانہہ  پائيدار  سياحتی  منصوبہ  بندی  تے  
پلک  واسطے  سياحتی  مقام  غا  موضوع  ور  منعقد  کنکليو  غو  افتتاح  کيو۔اس  موقع  ور  بولتا  واں  انُہاں  

نے  جموں  کشمير  مانہہ  پائيداد  سائنسی  ايجادات  سنگ  بهر  پور  تے  لمی  مدت  توڑی  ساته  دين آلا    
سياحتی  نظام  غی  ضرورت  ور  زور  دتو۔انُہاں نے  ماحوليات  ،  اقتصاديات  تے  مساوات  غی  اہميت  

وں  کشمير  مانہہ  سياحتی  مقامات  غی  بہتری  نانہہ  مزيد  فروغ  اجُاگر  کرتا  واں  کہيو  کہ  اس  سنگ  جم
لبے  غو۔ذرائع  ابلاغ  سنگ  گل  کرتا  واں  ايم  ايل  اے  گلُمرگ  پير  ذادا  فاروق  احمد  شاه  نے  اس   

 طرح  کہيو۔۔۔۔۔۔۔۔۔ 
 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ********************** 

TEACHERS  PG  DEGREE 
محکمہ  سکولی  تعليم  نے  نوی  ہدايات  جاری    کی  ہيں  جس  غے  مطابق،  ايسا  اساتزه  جن  غے  کول 

ايک  تيں   زياده  پوسٹ  گريجويٹ  غی  ڈگری  ہيں  وه  اپنی  سينيارٹی  تے  پرموشن  واسطے  صرف   
طابق، محکمہ  غی  جانب  ايک  مضمون  غو  انتخاب  کرسکيں  گا۔  آکاشوانی  جموں  گا  نامہ  نگار  غے  م

دناں  غے  اندر  ايک  مرتبہ  اپنی  پسند  30تيں  جاری  ہدايات  مانہہ  کہيو   گيو  ہے  کہ  اہل  اساتزه  نانہہ 
غو  پی  جی  مضمون  منتخب  کرنو  وے  غو  ،  جس  غی  بنُياد  ور  انُہاں  نانہہ  ملازمت  تيں  متعلق   



فائده  دتا  جئيں  گا۔محکمہ  نے  واضع  کيو  ہے  کہ  اساتزه  غی  جانب  تيں  کيا  گيا  يے  انتخابات  حتمی   
ويں  گا  تے  آئينده  سينياٹی   تے  پرموشن  تيں  متعلق  تمام  معاملات  مانہہ  اسی  مضمون  نانہہ  تسليم  کيو  

نظام  مانہہ  يکسانيت،   جے  غو۔  محکمہ  غے  مطابق، اس  فيصلہ  غو  مقصد  سينياٹی  تے  پرموشن  غا  
شفافيت  تے  بہتر  انتظام  نانہہ  يقينی  بنانو  ہے۔اس  سلسلہ  مانہہ  جموں  کشمير  غا  ڈائريکٹراں  برائے  

سکولی  تعليم  نانہہ  ہدايت  دتی  گئی  ہے  کہ  وه  ايسا  اساتزه  غی  نشاندہی  کريں  ، انُ  تيں  مقرره  فارم  
 مانہہ  مضمون  غو  انتخاب    حاصل  کريں  تے  اسُ  غے  مطابق  سينيارٹی  غو  ريکارڈ  اپ  ڈيٹ  کريں۔ 

******************** 
JOB  FAIR JMU 

جموں  مانہہ  اج  مشن  يوا  غے  تحت  ضلع  روزگار  تے  پيشہ وارانہ  رہنمائی  مرکز  نے  روزگار  ميلہ  
خالی  اسامی  پُر  کرن     1129نے  حصو  ليو  تے   غو  انعقاد کيو۔اس  موقع  ور  سينکڑاں  نوجواناں 

کمپنياں  نے  شرکت  کی  اس  قدم  غی  سراہنا  کرتا  واں  حصو  لين  آلا  نوجواناں  نے  کہيو    21واسطے
جے  اس  قسم  گا  روزگار  ميلہ ،  روزگار  غا  مواقع مہيا  کران  مانہہ  کافی  مدد  گار  ثابت  ويں۔  

مزکوره  مرکز  غی  ڈپٹی  ڈائريکٹر  سونينا  کوتوال  نے  دسيو  جے  اس  قسم  غا  روزگار  ميلا  ويلے     
کو يلے  منعقد  کيا  جئيں  انُہاں  نے  مزيد  اس  طرح  کہيو۔۔۔۔۔۔۔۔اس موقع  ور  روزگار  غی  تلاش  مانہہ  

 آئی   سمرتی  نے  اس  طرح کہيو۔۔۔۔۔۔۔۔۔۔۔ 
******************* 

JOB FAIR  RAJOURI 
ضلع  انتظاميہ  راجوری  نے  ضلع  روزگار  تے  پيشہ  وارانہ  رہنمائی  مرکز  غی  سنجيالی  سنگ  اک   

برا  روزگار  ميلہ  غو  انعقاد کيو۔اس  ميلہ  مانہہ  ضلع  بهر  غا  بے  روزگار  نوجوانا ں  نے  بڑی  تعداد   
آسامياں  غی  پرتهی    250سو  نوجواناں  نے  اندراج  کرايو۔  اس  موقع  ور 9مانہہ  حصو  ليو۔  قريباً 

کمپنياں  نے  حصو  ليو۔اس  موقع  ور  ايم  ايل  اے   تهنہ  منڈی   مظفر  اقبال  خان  نے     29واسطے  کلُ 
 ميلہ  غی  صدارت  کی۔ 
******************** 

HIDEOUT  BUSTED 
دستاں  نے  دہشت  گرداں غی  ايک  کمين  گاه  تباه  کرغے   ضلع  کٹهوعہ  گا  بلاور  علاقہ  مانہہ  حفاظتی 

دو  ہته  گولہ  برآمد  کيا  ہيں۔  آکاشوانی  جموں  گا  نمائنده  غی  اطلاع  غے  مطابق،  مزکوره  کمين  گاه    
غی  سُو،  بلاور  گا  بالائی  علاقہ  مانہہ  دہشتگرداں  واسطے  زمينی  سطح  ور  کم  کرن آلا  حاجی  لطيف  

نامی  شخص  غی  نشاندہی  ور  لبهی۔  دوران  تفتيش مزکوره  شخص  نے  يوه  وی  تسليم  کيو  جے  وه    
سرحد  پار  دہشت  گرداں  سنگ  لگاتار  رابطہ  مانہہ  تهو۔  اياں  ہيرا  نگر  سيکٹر  مانہہ  بی  ايس  ايف   

ہہ  وی  حراست  مانہہ  لے  گے  مزيد  پوچه  تاچه  سالہ  پريم  نان 45نے  سرحدی  گراں  بوبيہ  گا  بسنيک  
واسطے  پوليس  غے  حوالے  کيو  ہے۔    

******************* 
SALAL  GATES  OPENED 

ضلع  رياسی  مانہہ  واقع  سلال  ڈيم  غا  کئی  دروازه  گزشتہ  روز  کهول  دتا  گيا  ہيں۔  يوه  فيصلو  بالائی  
علاقاں  مانہہ  شديد  بارش  غے  باعث  ڈيم  مانہہ  پانی  غی  آمد  بدهن  تيں  بعد  ليو گيو  ہے۔حُکام  غے   

مطابق،  ڈيم  مانہہ  پانی  غی  سطح  نانہہ  قابو  مانہہ  رکهن  تے  پانی  گا  اضافہ  نانہہ  محفوظ  طريقہ  تيں  
چند  دناں  گے  دوران  ڈيم  غا    دريائے  چناب  مانہہ  چهوڑن  واسطے  دروازه  کهول  دتا  گيا  ہيں۔  گزشتہ  
نزديکی  علاقاں  مانہہ  مسلسل  بارش  غی  وجہ  تيں  ڈيم  مانہہ  پانی  غی  سطح   نماياں  طور  ور  بده   

گئی  ہے۔انتظاميہ  نے  دريائے  چناب  غے  کنڈے  رہن  آلا  لوکاں  تيں  اپيل  کی  ہے  کہ  وه  چوکس  ريں 
تے  دريا  غے  قريب  جان تيں  گريز  کريں،  کيونجے  دريا  مانہہ  پانی  غو  بہاو  مزيد  بده  سکے۔   

******************** 
WEATHER 

محکمہ  موسميات  نے  پيشن  گوئی  کی  ہے  کہ  آئينده  چند  دناں  غے  دوران  جموں  کشمير  غا  بيشتر   
اج  جموں  خطہ  گا  چند  مقامات   ور  تيز    علاقاں  مانہہ  گرج  چمک  سنگ  بارش  ہون  گا  امکان  ہيں۔ 

بارش  تے  کُجه  دير  واسطے  موسلا  دهار  بارش  ہوسکے۔  اج  تے  پلک  وی  اسی  طرح  غا  موسم   
جولائی  نانہہ  جموں  خطہ  غا  بعض  علاقاں  مانہہ  ايک  يا  دو  مرتبہ   12تے  11غی  توقع  ہے۔  جد  کہ



گرج  چمک  سنگ  تيز  بارش  ہوسکے۔انتظاميہ  نے  لوکاں  نانہہ  مشورو  دتو  ہے  کہ  وه  خاص  طور   
ور  حساس  علاقاں  مانہہ  احتياط  برتيں ،  کيونجے  پانی  جمع  ہون  سنگ  مٹی  کهسکن  غو  خطرو  ہے۔  

طرح     اس  بارے  مزيد  جانکاری  ديتا  واں  محکمہ  موسميات  غا  ڈائريکٹر  مختار  احمد  نے  اس 
 کہيو۔۔۔۔۔۔۔۔۔۔۔۔۔ 

****************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز ريڈر کم مترجم (  

اين آر ٹی) تے اسٹينو پينل غی تشکيل واسطے اہل اميدواراں تيں درخواست طلب کی گئی ہيں۔ درخواست 
بہراں غے درميان ہونی   50تيں  21گزاراں غو جموں کشمير غو باشندوہونو ضروری ہے تے انُ غی عمر 

 لوڑے۔
اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور پکڑ مضبوط    

تے نشريات  واسطے عمده آوازغو ہونو لازمی ہے۔ جد کہ اسٹينو واسطےامُيدوارغو کسی تسليم شده  رکهنو
تعليمی بورڈ تيں بارہويں جماعت پاس ہونو، پہاڑی زبان ور مہارت رکهنو اور کمپيوٹر ور پہاڑی زبان مانہہ  

الفاظ فی منٹ غی ٹائپنگ رفتار ہونو لازمی ہے۔  40تيں25  
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز، ريجنل نيوز يونٹ   

تک جمع کرا سکيں ۔ 2026جولائی  19ميں بزاتِ خُد اتار 180001آکاشوانی  پنج تيرتهی جموں پنِ کوڈ   
سی زمره  روپےجد کہ ايس سی، ايس ٹی تے او بی  355درخواست غی فيس جنرل زمره غاامُيدواراں واسطے

فيصد  جی ايس ٹی وی شامل ہے۔  فيس   18روپےمقرر کی گئی ہے، جس مانہہ  265غاامُيدواراں واسطے
جہيڑو ايس بی آئی ہری ما رکيٹ  10582387126پرسار بهارتی، آل انڈيا ريڈيو جموں غابينک خاطہ نمبر

 مانہہ ہے اسُ مانہہ آن لائن جمع کرا سکيں،جس غو آئی ايف سی کوڈ 
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   
ورٹرانزکشن آئی ڈی غو لکهيو ہونو لازمی ہے ۔ تفصيلی اشتہار تے  درخواست فارم آکاشوانی   غی ويب 

 سائٹ
www.newsonair.gov.in 

مات  واسطےامُيدوار انِ نمبرات ور رابطو  کر سکيں  غاآسامياں غا سيکشن  مانہہ   دستياب ہے۔مزيد معلو 
۔ 9697177241ياه  01912546658۔نمبر اسِ طرح ہيں ۔  
***************** 

 


